
2016ko urriaren 6a, 496 zenbakia ~ XI. urtea  Andoainen eta Urnietan doan banatzen da

EGITASMOA ANDOAINEN

Bertso doinuekin giroa bero
Xoxokako jaien hasieran

Herri kirolekin,
bertso bazkariarekin
eta idi-asto probarekin
festak astearen
hasieran abiatu ziren,
asteburuan segida
izango dutenak.

Aste hasierako lehen hitzor-
duak igarota, Xoxokan ekitaldi
ugari burutuko da asteburuan.
Ostiralean hasi eta igandera
arte, desafioak, bertsoak eta
musika saioak ez dira faltako
Goiburu aldean.

Ostiral eguerdian sega apus-
tua izango da, eta arratsaldean
zaldi lasterketa.

Larunbatean hamaiketakoa
eta haur jolasak iragarrita dau-
de, eta iganderako ohiko bila-
katu diren ekitaldiak: Meza eta
dantza saioa, auzotarren arte-
ko herri kirol saioa eta sagardo
dastaketa.

Egitaraua ikusita, Xoxoka
auzunean herri kirol lehia ez-
berdinei garrantzia ematen ja-
rraitzen dute.

Andoni Egaiia eta Jexux Mari Irazu, astelehemeko bertso saioan.

Urriak 7, ostirala

12:00 Sega apustua: Julen cta
Mari Gabirondo, Suha-
rri Irazustabarrena eta
Jon Otegiren aurka. On-
doren gaztetxoen sega
erakustaldia.

18:00 Zaldi karrera Xoxokako
zelaian.

20:30 Bertso afaria Xoxokako
plazan Agin Laburu eta
Iker Zubeldiarekin.

Txartelak Adarra, Zelai
eta Xauxar tabernetan
salgai.

01:00 Erromeria Gari eta Ina-
kiren eskutik, goizaldera
arte.

Urriak 8, larunbata
11:00 Hamaiketakoa Xoxoka-
ko eskolan, auzoko adi-
nekoentzat dohainik.
Ondoren Haritz Mujika

eta Mikel Artolaren ber-
tso saioa.

11:00 Gaztelu puzgarriak hau-
rrentzat.

15.00 Mus Azkarra Txapelketa
Xoxokako eskolan.

16:00 Gaztelu puzgarriak hau-
rrentzat.

17:00 Gorriti eta bere anima-
liak. Jarraian, txokolatea
haur guztientzat.

20:30 Betizu jatea Xoxokako
plazan. Tiketak Adarra,
Zelai eta Xauxar taber-
netan salgai.

01:00 Gaupasa Ingo al deu?
taldearen eskutik.

03:00 DJ Olaberri Xoxokako
eskolan goizaldera arte.

Urriak 9, igandea

12:30 Meza nagusia. Ondoren
Egape dantza taldearen
erakustaldia.

17:30 Herri kirol lehiaketa au-
zokoen artean.

18:00 Sagardo probaketa: Oia-
nume, Setien, Eula, Elu-
txeta, Otsua-enea eta
Elorrabi.

20:30 Festen amaiera.

Parte hartze hikaina izan da
aurtengo Sanmieletan

Urnietako jaiak giro onean eta
parte hartze handiarekin igaro
dira. Aurtengo protagonista
nagusiak Antton Jauregi, Egape
ikastola, Jokin Lizeaga cta Xa-
bier Saldias izan dira. Modu
batera edo bestera bakoitzaren
lana omendu dute jaietako eki-
taldi ezberdinetan.

San Juan plaza jendez gai-
nezka hasi eta bukatu ziren
festak, Mielaren ongi etorriare-
kin eta agurrarekin bat eginez.

Aldurri astekariak jaien jarrai-
pen zabala egin du, hitzordu
ugari internet bidez, irudiz eta
bideoz zabalduz.

[GEHIGARRI BEREZIA]

Soka-dantza igande iluntzean, jaietako azken hitzorduetakoa.

Nafarroa
Oinezera
joateko
deia

Vg

Nafarroa OINEZL*
WIANA « LODOSA

Andoaindarrek Bianako
ikastolari laguntza emango
diote egunean bertan eta
biharamunean.

[AGENDA, 16. ORRIALDEA]

Ludoteka,
ate irekiera
jardunaldiak

Urnietako Udalak ludote-
karen ate irekiera jardunal-
diak antolatu ditu datozen
urriak 10, 11 eta 13rako,
familiek Udal zerbitzuaren
funtzionamendua nolakoa

den ezagut ahal dezaten.
[AGENDA, 16. ORRIALDEA]

Goenagaren
ohoretan
gunea
Sorabillan

Mikel Goenaga Andoaingo
apaizak bizirik zela eta hil
ostean ere itzal luzea utzi
du andoaindar askoren ar-
tean. Lagunen eskariz,
Udal batzarraldiak Mikel
Goenagaren izena ipiniko
dio Sorabillako gune bati.
[ANDOAIN, 2. ORRIALDEA]

Lasa onikh
itzuli da

[ANDOAIN, 13. ORRIALDEA]

“Praktikatu gurekin!”,
Mintzalagun egitasmoa

Mintzalagunak, Andoain

Ikasturte berriarekin batera,
martxan da berriro ere Ando-
aingo Mintzalagun programa.
Honakoa seigarren ikasturtea
da. Euskal Herri osoan ezagu-
na den fenomenoa, indarra
hartzen ari da gure herrian
ere. Hamarretik gora dira
martxan dauden taldeak; eta
dagoeneko 50 herrikide baino
gehiago dira talde hauetan
parte hartzen duten mintzala-
gunak.

Hizkuntzaren ikaskuntzan,
alboan utzi ezin daitekeen
kontua da ikasitakoa prakti-
kan jartzea, ez da gauza be-
rria; euskara praktikatzeaz
gain, jende berria ezagutu,
euskararen munduan murgil-
du eta, finean, euskaraz bizi-
tzeko aukera izango du izena
ematen duenak. Mintzalagu-
na, euskaraz hitz egiteko
ohitura duten pertsonak eus-
karaz hitz egiteko ohiturarik
ez dutenekin elkartzean da-
tza. Bertan, edozeinek har
dezake parte, euskaldun za-
harra, euskaltegiko ikasle
ohia edo euskaltegiko ikaslea
izan...

IZEN-EMATEA UDALETXEAN
EDOTA AEK EUSKALTEGIAN
Egitasmoan izena eman nahi
dutenek Andoaingo AEK eus-
kaltegian edo udaleko euska-
ra zerbitzuan dute izena ema-
teko aukera, baita telefonoz
ere:

® 943 591 704

® 943 300 831

E-mailez:
e andoain.ack@gmail.com

GURASOLAGUN

EGITASMO BERRIA

Egitasmoa hazten doan neu-
rrian eta jende gehiago hur-
biltzen doan heinean, beharri-
zan berriak eta proposamen
ezberdinak agertuz doaz gure
mintzapraktika egitasmoen
baitan. Honen adibiderik gar-
biena gurasolagun da.

Gurasolagun egitasmo-
aren bitartez guraso eta
umeekin mintzataldeak,
tailer txikiak, irteeraedo
txangoak antolatzen
dira

Euskararen transmisioa
bermatzeko, ezinbestekoa da
gurasoen eta seme-alaben ar-
teko hizkuntz harremanetan
eragitea. Ekimen honekin,
guraso euskaldunak edota
euskaraz ikasten ari direnak,
egoera berdinean dauden
beste guraso batzuekin ha-
rremanetan jartzea da helbu-
rua; plazan, parkean, astebu-
ruko txangoetan... familia
edo lagun giro guztiz euskal-
duna sortzea. Horretarako,
guraso eta umeekin mintza-
taldeak, tailer txikiak, irteera
edo txangoak antolatzen di-
ra.

Aurreko ikasturtean mar-
txan jarri ostean, egonkorta-
suna eta erreferentzialtasuna
hartzen ari den egitasmoa da
Gurasolagun.

Ikasturte berriarekin bate-
ra, Aita Larramendi, La Sa-
lle-Berrozpe eta Ondarreta
ikastetxeekin elkarlanean
martxan jarriko da Guraso-
lagun. Zure ikastetxean Gu-
rasolagunen kartel esangura-
tsua ikusten baduzu, ez du-
darik egin, joan idazkaritza-
ra eta eman izena.

Horrez gain, iaz antolatu-
tako ekimenen arrakasta
ikusita, aurten ludotekarekin
elkarlanean, ‘Bidaide’ anto-
latuko dugu. Ikasturtean ze-
har sei lantegi egingo dira,
gurasoek euren haurrekin
batera parte har dezaten:
azaroan sukaldaritza begeta-
rianoa, abenduan jolas koo-
peratiboak, otsailean esku-
lan tailerra, martxoan euskal
dantzak edo zunba, apirilean
‘parketarrak’ eta maiatzean
xaboi tailerrak. Lehen lante-
gian parte hartzen dutenei
pasaporte modukoa banatu-
ko zaie, eta lantegi bat egi-
ten duten bakoitzean zigilua
jarriko zaie. 2017ko ekaine-
an pasaportea 6 zigiluez osa-
tua dutenen artean, hainbat
opari zozkatuko dira.

Berbalagun eta Gurasola-
gun guztiek EHUko kredi-
tuak eskuratu ahalko dituz-
te, bidaia eta egonaldietara-
ko deskontuak, AIZU! eta
Argia aldizkariak eta Berria
egunkaria merkeago, eta
beste hainbat abantaila
gehiago.

2016ko urriaren 6a, 496 zenbakia

Udal batzarraldiak aho batez erabaki zuen, lagunen ekimenez

Mikel Goenagaren izena
Sorabillako gune bati

Mikel Goenaga apaizaren lagunak aurreko osteguneko Udal batzarraldian.

Ordu erdi eskas iraun zuen
iraileko azken ostegunean egin
zen udalbatzak. Gai zerrenda
laburrean, azpimarratzekoak
dira udal korporazioak aho ba-
tez hartu zituen bi erabaki: So-
rabillan Mikel Goenaga apaiza
gunea izendatzearen aldekoa
bata, eta Alvia 04155ko bikti-
men plataformari atxikimen-
dua adieraztea bestea.

ALVIA 04155K0 PLATAFORMA
Andoainen mozioa aurkeztu
izanak badauka bere zergatia.
Izan ere, Santiagon (Galiza)
2013ko uztailean, trenbidetik
irten eta istripua larria izan
zuen Alvia 04155ean Karmele
Sanz Manrique 53 urteko Ando-
aingo herritarra zihoan, eta 79
hildakoetako bat izan zen.

MIKEL APAIZA GUNEA
Ondoren, Sorabillako elizaren
eta erretoretxearen artean ko-
katzen den lur sailari Mikel
apaiza gunea izendatzea ados-
tu zuten alderdi guztiek. Ana
Carrere alkateak hartu zuen
hitza, mozioaren inguruko
azalpenak emateko: “Mikel Go-
enaga apaiza ezaguna dugu An-
doainen bertan egin zuen lan
izugarriagatik. Sorabillako
erretoretxean mugimendua
sortu zuen behar gehiena zu-
ten pertsonei laguntzeko, eta
aldi berean, herriko hainbat
pertsona proiektu horren alde
inplikatzea lortu zuen. Pertso-
na horietako askok udalari es-
katu diote bere izena Sorabi-
llako espazio jakin batean jar
dezan”.

Bozketaren ostean, eskaera

“Matrikulazio kopuru
handia edukidugu, gelak
beteta dauzkagu. Eskola
osatzen dugun komunita-
te osoaren izenean eske-
rrakemannahidizkizuet”

Alberto Rubio

egin duen taldeko kide Atxur
Azurmendik hitz egin zuen:
“laster datorkigu Mikelen jaio-
teguna, azaroaren 5a, eta ondo
legoke urteurren horrekin ba-
tera jarriko balitz plaka edo
dena delakoa”. Horretarako
arazorik ez dela egongo eran-
tzun zion Carrerek.

ZINE ETA BIDEO ESKOLAKOEN
ESKER ONA

Galde eta erreguen txandan,
azkenik, Alberto Rubiok mintza-
tu nahi izan zuen, ESCIVI Bideo
eta Zine Eskolako langileen ize-
nean. “Orain urtebete mozioa
aurkeztu genuen, Andoaingo

Bideoz grabatzen hasi dira Udal batza-
rraldiak, bere osotasunean.

udalak Escivi eskola babes ze-
zan. Oso egoera txarra bizi ge-
nuen orduan, gela bat galdu
genuen, argiztapeneko espe-
zialitatea galdu genuen. Bada,
informazioa helaraztera eta al-
di berean eskerrak ematera na-
torkizue gaurkoan. Aurtengo
ikasturtean hamabi gelei eutsi-
ko diegu, eta nahiz eta soinuko
gela galdu, argiztapenekoa be-
rreskuratu ahal izan dugu. Ma-
trikulazio kopuru handia edu-
ki dugu, gelak beteta dauzka-
gu, iaz ez bezala. Eskola osa-
tzen dugun komunitate osoa-
ren izenean, zuei eskerrak
eman nahi dizkizuet, bai zuri
Ana Carrere alkateari, eta baita
alderdi guztien bozeramaileei:
Jorge Mourinho, Olga Hernandez,
Mari Jose lzagirre, Maider Lainez
eta Jon Zulueta Andoaingo he-
rriaren izena zabaltzen duen
eskolari erabateko babesa es-
kaini zeniotelako bere ga-
raian”. Nabarmentzekoa izan
zen Rubiok egin zuen adieraz-
pena, ez baita ohikoa izaten
galde eta erreguen tartean he-
rritarrek udal politikariei esker
ona adieraztea.

PLENOAK STREAMING BIDEZ
ESKAINTZEKO ASMOA
Osteguneko udal batzarraldian
Ifiigo Mufioz Udal informatikaria
probak egiten aritu zen, bertan
jarri zuten kamera batekin. Da-
torren hileko udalbatza jada zu-
zenean ikusi ahal izatea espero
da, internet bidez. Zuzenean ja-
rraitu ahal izango dira udal ba-
tzarraldiak, Youtuben sartuz
gero. Bideo horiek eskegita ge-
ratuko dira gero.

g Funky taldeak eta &
Buruntzantzan batukada taldeak
Brasilgo kantu ezaguna
Urnietako jaietara egokitu zuten,
Pablo Lusarretak kitarrarekin

L lagunduta

\d

2016ko
SAN

MiIiELAJe

Aurtengo jaien hasierako ezustekoa izan
zen, Miela jaitsi eta gero Buruntzantzan
taldeko kideek eskaini zuten kantua.
Arazo teknikoak izan ziren eta hori dela
eta oharkabean igaro zen. Funky taldeak
eta batukadak, Pablo Lusarretak kitarra
eskuan zuelarik, Brasilgo kantu ezaguna
Mielari ongietorria emateko Urnietara
eta jaietara egokitu zuten. Horra kantua-
ren pasarte batzuk:

“Goazen mugitu gorputza
ta kalera atera

bost egun hauetan

ondo pasatzera

denok elkarrekin

ta errespetatzen”.

Kantuaren estrofak euskaraz eta gaz-
telaniaz idatzita daude, eta funtsean
jaiaz gozatzeko gonbitea dira.

Lrteroko tlusio herbera piztu zuen Mielak

5,




Herritar eta herri eragile askok balioan
jarri dute Jauregik egiten duen lana, bere-
ziki euskara eta kultura esparruetan. Jai
batzordeak aurten pregoia irakurtzeko
bera aukeratu zuen. Proposamena jasota,
harro zegoela aitortu zuen: “Jaiak gizar-
tea kohesionatzeko, batzeko elementu di-
ra, herriaren nortasun kolektiboa eraiki-
tzen dute, bizi garen herria indar handia-
goz sentiaraziz. Extremaduratik, Galiza-

BURUNTZANTZAN TALDEKOEK JAIEN HASIERA EKITALDITIK TXOSNAGURERAKO BIDEA EGIN ZUTEN, IREKIERA EKITALDIAN PARTE HARTZEKO.

tik, Kataluniatik, Latinoamerikatik...
nondik zatozen berdin dio, guztiak ere
bertakoak gara: Urnietar petoak. Kultur
eragile izateagatik izendatu naute. Eta
kultura aldarrikatzen dut, ezin gara libre
izan kulturarik gabe eta kultura globali-
zatuaren gainetik geure kultura propioa
lehenesten dut”. Gurasoei, lankideei eta
Txanbolin eta Anabasako taldeei eske-
rrak eman zizkien.

s

ezin gara libre izan

h\_ ANTTON JAUREGI

“Kultura aldarrikatzen dut,

kulturarik gabe eta kultura
globalizatuaren gainetik geure
kultura propioa lehenesten dut”

~

/

Merezia duk eta
Langile sutsuaz gain
Txistulari aparta
Zorion esker ona
Zor dik Urnietak
Piztak suziria

asi dezagun festa

ntton gaur haiz txupinerd

JAUREGIREN PREGOIA AMAITUTA, UDALETXEAREN
BESTE BALKOIRA ANABASA ETA TXANBOLIN
TALDEETAKO KIDEAK PREGOILARIAREN OMENEZKO
BERTSOA ABESTERA GERTURATU ZIREN.

Gangster modura

agertzeko deia zabaldu zuten,

eta karpan nagusitu ziren
alkandora zuria
eta kapela zeramatzaten
gangster koadrilak

~

BOSKO ANITZ TXARANGA, EZINBESTEKOA JAIETAN.

Sanmielak herritarren artean txer-
tatuta dauden adibiderik garbiene-
takoa patata tortilla lehiaketa da.
Dozenaka lagun elkartu ziren txos-
nagunean, karpa osoa betez. Or-
duak igaro ahala giroa berotuz jo-
an zen, jaietako hitzordurik polite-
netakoa bilakatu arte. Giro on ho-
rretan lagungarri izan zen koadrila
askok mozorrotzeko hartu zuten

erabakia. Gangster modura ager-
tzeko deia zabaldu zuten, eta kar-
pan nagusi ziren alkandora zuria
eta kapela zeramatzaten gangste-
rrak. Baziren jantzi dotoreak eta
landuak eraman zituzten koadrilak
ere. 21. patata tortilla izan zen ira-
bazlea. Gazte koadrila batek egina,
irabazle izan zirela jakinarazi zie-
tenean haiena poza eta zoramena!

SAN MIGUEL EGUNEAN, OMENALDIAREN OSTEAN, TXANBOLIN TALDEAK KONTZERTUA ESKAINI ZUEN.

San Miguel eguneko
ekitaldi instituzionalean
Urnietako Udalak aurten
Egape ikastola omendu du,
bere sorreraren 50.

urteurrenean.

.

Irakasle, guraso eta ikasle ugari hurbildu
zen batzar aretora, txiki geratzeraino. Gi-
ro atseginean, Maripi Sarasolak —ikastola-
ko aurreneko irakasle izan zena, eta ia
oraintsu arte bertan jardun duena— hasie-
rako urteen berri eman zuen, ikastola sor-
tzeko ausardia izan zuten pertsonak go-
gora ekarriz eta haien lana goraipatuz.
Mikel Pagola Urnietako alkateak ikasto-
laren urte guzti hauetako lana eskertu

zuen eta Befat Gaztelumendik hiru bertso
abestu zituen. Jarraian, Manu Marias eta
Itsaso Gomez gaur egungo ikastolaren zu-
zendariek hartu zuten hitza. 50 urteko
ibilbidea posible egin dutenei eskerrak
emateaz gain, herriko agintariei aspalditik
espero duten DBH derrigorrezko biga-
rren hezkuntzarako eraikin berria bereha-
la gauzatzeko eskaera luzatu zieten. Eki-
taldia luntxarekin amaitu zen.

2016ko
SAN

MiIiELAJe

Ldal omenaldia Eoape ikastolart

MARIAS ETA GOMEZ IKASTOLAKO ZUZENDARIAK UDAL KORPORAZIOKIDEEKIN BATERA.

ANDER GOIKOETXEA ETA IMANOL ANSA URNIETARRAK AURRELARI LANETAN ARITU ZIREN.
BIKOTEKA, IMANOL ANSAK ETA BERE LAGUNAK 30-26 IRABAZI ZION GOIKOETXEARI.

AIMAR URRA ETA PEDRO ELOSEGI IRABAZLE MATTIN USARRALDE ETA UNAI BARBERENAREN AURKA,
KONTSEJUPEKO FIMALETAN.

KARAOKEA ANTOLATU ZUEN EGAPE IKASTOLAK URNIETAKO JAIETAN. URNIETA BIZIRIK EKIMENAK JOLASAK ETA TAILERRAK ANTOLATU ZITUEN HAUR ETA GAZTEENTZAT.

Arratsalde euritsuak,
eta ondorioz errepide bustiak
Urnietako kriteriumaren
hirugarren edizioa
erabat haldintzatu
eta gogortu zuen

.

EMAKUMEZKOEN KOADRILA, PASAI TXARANGAK LAGUNDUTA.

Poxta Zaharren eskutik, Sanmieletako
III. Txirrindulari Kriteriuma antolatu zu-
ten larunbatean. Eguraldiak, arratsalde
euritsuak, eta ondorioz errepide bustiak
proba baldintzatu eta gogortu egin zuen.

Bi mailatan egin zuten, juniorrak alde
batetik eta elite eta 23 urtez azpikoak bes-
tetik. Kategoria bakoitzeko bina lasterketa
egin zituzten, elimizazioa eta puntuaketa
probak hain zuzen ere.

Sailkapenak:
Junior maila:
1. Unai Iribar 10 puntu
2. Ander Amonarriz 8 puntu
3. Xabier Mikel Azparren 6 puntu

Elite eta 23 urtez azpikoen maila:

1. Peio Goikoetxea 9 puntu
2. Mikel Elorza 6 puntu
3. Ander Alonso 6 puntu

ANTONIO AGIRRE IZAN ZEN BOLO TXAPELKETAKO IRABAZLEA.

1. Jose Antonio CGalvo.
2. Antonio Amundarain.
3. Roberto Ostolaza.
Partaide kopurua:

32 tiratatzaile

Urnietako euskaltzaleek Ifiistor jaian
bilgunea izaten dute Sanmieletan. Egu-
na toka txapelketarekin hasi ohi da, he-
rri bazkariarekin jarraitu eta irrintzi
lehiaketarekin amaitu. Bazkalostean
“Urnietar Prestu” omenaldi ekitaldia egi-
ten da, zeinean aurtengo protagonista
nagusia Jokin Lizeaga mendi lasterkari
handia izan den. Maila bikainekoa,
Euskal Herriko eta munduko onenen
pare dabil. Azken urteetan lesioak edo-
ta amaren galera medio, etenak egin be-
har izan ditu bere kirol ibilbidean.

Hain zuzen ere urteotan egindako ba-
lentriak eskertu nahi izan zizkioten Ifis-
torrak eta haren gertuko eta lagunek.
Ifistor jaiaren protagonista bilakatuta,
haren hitzak kontuan hartzeko moduko-
ak izan ziren. Hasteko eta behin eske-
rrak eman zizkien lfiistorra clkarteari eta
omenaldira hurbildutako guztiei. Baita
animoak eman dizkioten zaletu horiei

oka txapelketa, 10. edizioa?'

LIZEAGAK ETXEKOEN, LAGUNEN ETA URNIETARREN BEROTASUNA JASO ZUEN INISTOR JAIAN.

Partaide guztiek egin zuten lehenengo bo-
taldi txandan Antonio Amundarain tolosa-
rrak eta Jose Antonio Calvo urretxuarrak
berdindu egin zuten, bosna aldiz jo baitzio-
ten burdinari. Berdinketa hori hausteko bi
txandatan 12 botaldi berri egin zituzten eta
azken horretan Jose Antonio Calvok berriro
ere bostetan jo zion, baina Antonio Amun-
darain tolosarrak hirutan. Hirugarren saria
Roberto Ostoloza zarauztarrak lortu zuen.

guztiei, Urnietan eta Gipuzkoa osoan.
Ezin ahaztu Maritxu eta Martin gurasoak
“mendira hurbiltzeagatik”, Pirinioetara
gaztetxo zirela eraman zituen Ifiaki Aran-
zadi apaiza, Sarrioak eta Zanpatuz mendi
elkarteak. Eta horra iritsita hausnarketa
egin nahi izan zuen jendaurrean: “Men-
dia Urnietak eta Euskal Herriak duen al-
txor preziatuena da eta gutxietsi egiten
dugu. Guztion neurrira egindako espa-
zioa da..., batzuk korrika eta beste asko
oinez, familian ibiltzen dira. Inbidia den
gaixotasun handiena gainditzeko senda-
bidea da mendia. Ez baita inorera, eta
era berean guztiona da. Goza dezagun
mendiaz, kontsumoaren ikur diren ta-
berna, merkatalgune handi edota telebis-
ta saihestuz”.

Azken hitzak esker ona adierazteko
izan ziren: “Eskerrik asko urte polit eta
era berean gogor hauetan animoak
eman dizkidazuen guztioi”.

ZANPATUZ MENDI ELKARTEKO KIDEEK BAT EGIN ZUTEN OMENALDIAREKIN.

JON JAUREGI KOINATUAK TAMAINA HANDIKO KOADROA OPARITU ZION.

rrintzi lehiaketa, 8. edizioa:
1. Nerea Arriaga 151 puntu
2. ltziar Sarasua 149 puntu
3. Ana Gabirondo 145 puntu
Haur eta gazteak:
1. Andoni Zumeta

\_z. Jone lzagirre =

N

Helduen atalean irabazlea Nerea Arria-
ga Azkue izan zen, 151 punturekin. Bi-
garren beste oriotar bat, Itziar Sarasua
Alberdi, 149 punturekin, eta hiruga-
rren, urnietarra, Ana Gabirondo Balda,
145 punturekin. Puntuazioan ikus lite-
ke lehia estua izan zela, baina hiruetan
doinu gozoena, musikalena, Arriaga
oriotarrarena izan zen. Urnietan hain-
batetan izan da irabazle.

14 urtetik beherakoen artean bost la-
gunek hartu dute parte aurten. Lehenen-
go saria Larraulera joan zen Andoni Zu-
meta Ugartemendiaren eskutik. Bigarren
saria Urnietan bertan gelditu zen, Jone
Izagirre Goenagak irabazi baitzuen.

San Juan plaza jendez beteta eta Egan
taldearen doinuak lagun, irrintzi eta
irrintzi artean partaideak egindako la-
narekin gustura gelditu ziren.

URNIETA | Aiurri.eus gunean argazkiak eta bideoak

Daserritarren eguna, urriko lehen 1gandean

ZALDI PROBAK IKUSMIN HANDIA PIZTU ZUEN, BOLATOKIKO HARMAILAK BETEZ.

EGAPE DANTZA TALDEA YURRAMENDI KALEAN BEHERA, PLAZIDO MUXIKARAKO BIDEAN.

JAI GIROAN AMAITU ZIREN JAIAK URNIETAN, ZEZEN SUZKOAREKIN.

Triste bizi nahiz eta
kantuaren azken estrofa
aldatu eta zera abestu zuen:
“46 urtetan nabil kalez kale,
jubilazioa iritsi

zaigu ustekaben”

2016ko
SAN

MiIiELAJe

Urnieta herriak esker ona adierazi
zion Xabier Saldiasi, urte luzez Ur-
nietako jaiak alaitzen egindako la-
nagatik. Aski ezaguna da Egan
taldeko kantaria jubilatzera doa-
la, eta horregatik Urnietako Uda-
lak detailetxoa izan zuen berare-
kin. Mikel Pagola alkatea eta Mari-
bel Vaquero alkate-ordea igo ziren
taula gainera Saldiasi oroigarri

modura gordeko duen plaka ema-
tera. Markos Landak ere omenal-
dian parte hartu zuen.

Saldias eskertuta agertu zen,
eta nola ez saioan zehar kantari
agurtu zen. Triste bizi nahiz eta
kantuaren azken estrofa aldatu
eta zera abestu zuen: “46 urtetan
nabil kalez kale, jubilazioa iritsi
zaigu ustekaben”.

Fran Bravo: “Jaak mdarra hartzen arn dira”

Jaietan lan egitea eta gozatzea, bhiak
egitea egokitu zaizu zuri...

Bai, aurten lan asko egitea tokatu zai-
gu. Ni neu nekatu samar ibili naiz egu-
nero ekimen ezberdinetan aritu naizela-
ko: Buruntzantzan batukada, Urnieta
Bizirik, Perurekin Gobernuz Kanpoko
Erakundea... Gozatu dut, baina beste
modu batera.

Lan egitea eta gozatzea bateragarri egiten
dituzu, beraz...

Esandakoaz gain haurrak tarteko dire-
la, egunean zehar topera bizi gara baina
gauez ez hainbeste.

Ekiteko, mugitzeko..., nondik datorkizu
jarrera hori?

Lasarteko Cocherasekoa naiz, eta asko-
ri, hori esatearekin, urnietarra naizela
esan nahi izaten diet. Gaztetandik hasi
nintzen saltsa ezberdinetan murgiltzen.
Txosnen munduan edota SOS Arraza-
kerian ibiltzen nintzen orduko hartan,
eta gaur arte! Niretzat beharrezkoa da
ekitea, bizirik sentitzen naiz horrela.

Zein da jaiei buruz duzun lehen oroitza-
pena?

Ba kanpotik hona parrandara etortzen
den pertsona batena. Aspaldi izan zen
hura! Desberdina da, zeren eta orain
jaia barrutik bizi dut. Jaiaren benetako
dimentsioa urteotan hartu dut, ekimen
ugari daudelako eta horien atzetik lan
handia dagoelako. Jai batzordean egote-
ak ikuspegi orokor hori eman dit.

Gaur egun jaiak gorpuztu direla esan-
go nuke. Uste dut denon artean jaiak
indarra hartzen ari direla.

Festa herrikoiagoak direla esan nahi al
duzu?

Bai, zalantzarik gabe. Geroz eta gehiago
gara jaien antolaketan murgiltzen ari ga-
ren urnietarrak. Jai batzordera adin guz-
tietako herritarrak hurbiltzen ari dira,
eta hori oso aberasgarria da jaiak herri-
ko jendearekin indartzen ari direlako.

Batukada kenduta, zein ekitaldi duzu
gogoko?

JAIETAN ELKARTASUN EKIMENAK ERE IZAN DIRA. IGANDE GOIZEAN PERUREKIN GKEAK POSTUA IPINI ZUEN.

Danborrada. Presentzia handia du jaie-
tan, eta horren inguruan giro paregabea
sortzen da. Ikusi besterik ez zegoen la-
runbat gauean Oianumeko afarian sor-
tu zen giroa.

Zer da Buruntzantzan zuretzat?

Urte asko dira perkusio eta batukada
munduan, eta bizitzeko modu bat da
niretzat. Buruntzantzan taldea, bestal-
de, lagunak egiteko aukera paregabea
izan da niretzat. Barne poza ematen dit.

Euskaldun berria zara...
18 urterekin hasi nintzen ikasten, bere-

ziki lan munduan murgiltzeko tresna
modura. Denborarekin, hamar urte iga-
roko ziren, jarrera aldatu eta euskaraz
bizitzeko kontzientzia hartu nuen. Uste
dut horrela bizi behar dela, bestela hiz-
kuntza gal genezake. Alabekin euskaraz
bizi naiz jada, eta nire bikotearekin eza-
gutu ginenetik dugun gaztelaniazko joe-
ra hori aldatzen ari gara.

Urnietan ez balitz, non biziko zinateke?
Ez dut zalantzarik, Urnietan. Bihotzez
diot, oso eroso sentitu naiz hona iritsi
naizenetik. Lasarterekin alderatuta txi-
kiagoa da, eta horrek harreman pertso-
nalak lantzeko aukera handiagoa ema-
ten dit.

2015ean herritar plataforma bat sortu
nahian ibili zineten...
Udal hauteskundeetarako ideia ona iru-
ditu zitzaidan, guztiak politikan sartuta
gauden ustekoa naizelako. Gauzak al-
datzeko beharrezko iruditu zitzaidan.
Oso plataforma irekia zen, baina azke-
nean bidean geratu zen ideia. Saiakera
hor geratu da, ea hurrengo baterako
jende gehiago animatzen den.

Ez nuke esango hemen gauza guztiak
gaizki daudenik, baina gehiago egin ge-
nezakeela iruditzen zait niri.

Nori egingo zenioke antzeko elkarrizke-
ta?

Rosa Elosegiri eta Isidro Salinasi, eredu
direlako. Urtez urte lanean ari dira, eki-
men ezberdinetan murgilduta.

PAUSOKA ELKARTEAREN ALDEKOA IZAN ZEN AURTENGO TXEKOR JATE SOLIDARIOA.

Amaia Lasa onik da

Irailaren 22an Nepalen harri-jausi batek lau pertsona hil zituen is-
tripuan gertatu zen Amaia Lasa andoaindarra. Egunotan hasi da
atzera begira jarri, eta arnasa sakon hartzen. “Bizitzak bigarren au-

Amaia Lasak egun batzuk igaro ditu
egunotan jaioterrian, eta kalean topatu
dituen adiskide eta ezagunei etengabe
kontatu behar izan die Nepalen eduki-
tako abentura atsekabez betetakoa.

Hamabost mendizalez osatutako tal-
dea abiatu zen Nepalera orain aste ba-
tzuk, Manasluko trekkinga egiteko as-
moz. Trekking taldea Patxi Egillor gida-
riak, Nafarroako hamabost mendizalek,
lau xerpek eta zamaketari talde batek
osatzen zuten.

Zeharkaldia egiten hasi, eta hiruga-
rren egunean gertatu zen istripua, irai-
laren 22an. Goizaldera, bailara estu ba-
tetik zihoazela, bat-batean, mila metro-
ko altuera zeukan magal batetik egun-
doko harri-jausia jasan zuten. Istripua
larria izan zen benetan: Adolfo Ripa
mendizaleak, taldeko bi xerpek (Dorjee
Lama eta Tsering Sherpa) eta xenda
hartatik oinez zihoan bertako neska
gazte batek (Ranjana Basnet) galdu zu-
ten bizia. Hamar mendizale Katmandu-
ko ospitalera eraman behar izan zituz-
ten. Guztien artetik lau mendizalek ez
zuten ospitalean geratu behar izan, zau-
ri arinak besterik ez baitzituzten izan.
Miguel Andres, Edurne Arrizibita, Txus
Ancin eta Amaia Lasa izan ziren ho-
riek.

Katmanduko ospitalean sendatzeko-
tan geratu diren lau lagun ez gainerako
guztiak irailaren 29an iritsi ziren Nafa-
rroara.

Istripua gertatu zenetik, egun batzuk
igaro ondoren, Lasa oraintxe ari da be-
re onera etortzen eta gertatukoa hotze-
an hausnartzen: “Egundoko zorte ona
eduki genuen gu laurok. Gainontzeko
taldekideak baino aurrerago gindoaze-
lako. Egia esan, bizitzak bigarren auke-
ra bat eman digula esan daiteke. Hu-
rrengo egunetan, Katmanduko jendeak
zera esaten zigun: Karma oneko pertso-
nak garela. Alegia, gure arbasoen arte-
an izan zirela pertsona onak, eta horre-
xegatik libratu ginela triskantzatik”.

Istripua ez zen mendi goi-goian izan,
Amaia Lasak gogoratu nahi duenez:
“Gure asmoa ez zen zortzimilakorik ez-
ta gutxiago ere egitea, hiru astetako
trekkinga baizik. Pentsa, 900 metroko
altueran gindoazen, eta han ez zen elu-
rrik. Esan zigutenez, lurrikara izan ze-
netik lurra nahiko ezegonkor dago
Gorkhako bailara hartan, eta gainera,
gu hara joan aurreko egunetan urtaroa-
ri dagokiona baino euri gehiago egina
zuen”.

Istripuaren unea gogoan dauka
Amaiak: “150 bat metroko bide estua
pasa behar genuen bailaran. Banaka joa-
teko agindu ziguten gidariek, goitik ha-

kera bat eman digu” aitortu zuten berak eta Edurne Arrizibita trek-
king taldeko bi kideek joan zen ostiralean, Euskalerria Irratiari es-
kaini zioten elkarrizketan.

Miguel Andres eta Amaia Lasa Andoainen, Katmanduko istriputik onik irten zirenetako bi kide.

“Egundoko zorteonaedukigenuen
gu laurok. Egia esan, bizitzak
bigarren aukera bat eman digula
esan daiteke”

Amaia Lasa

rriren bat eror zitekeela eta. 50 bat me-
tro eginak genituela, bat-batean, izuga-
rrizko zurrunbiloa sentitu genuen. Bista
magalean gora luzatu, eta hara non ze-
torkigun harri pila zerutik erortzen! la
ez zigun ezertarako denborarik eman.
Ondoan neukan Txus lagunak “Zatoz
hona!” oihukatu zidan, eta bide bazte-
rrean geneukan harkaitz baten pean ba-
bestu ginen biok; hantxe, makur-makur
jarrita egon ginen geldi-geldi, motxila
buruan jarrita, dena pasa zen arte. Niri

harritzar batek istarrean jo zidan, baina
ezer gehiago ez. Ez nuke jakingo esaten
zenbat iraun zuen harri euriak, baina
bitarte horretan naturaren ondoan ezer
ez zarela da sentitzen duzun gauza ba-
karra.

Egoera baretu zela iruditu zitzaigune-
an, zutitu eta ingurura begira jarri gi-
nen; ez genuen inor sumatzen! Gaine-
rakoak ez zirela bizirik irten uste izan
genuen; hitzez azaltzen zaila den es-
tualdia sentitu genuen orduan! Baina
laster, jendea agertzen hasi zen banaka
banaka. Batzuk etzanda eta oihuka la-
guntza eske, besteak odolez eta pauso
bat edo beste eman nahian...”.

NEPALDARREN ESKUZABALTASUNA
Nepalgo jendearen jokaera goraipatu
nahi du Amaia Lasak: “taldeko hiru la-

|
Amaia Lasakeskerrakemannahi
dizkie Andoainen bera eta bere
kideenosasunagatikinteresa azal-
du duten guztiei: Andoaingo Uda-
lari, adiskideei, ezaguneieta hain-
bat herritarri

gun gertuen zegoen herrira laguntza es-
ke jaitsi ziren lasterka, eta denbora as-
ko baino lehen, herriko biztanle guztiak
guregana heldu ziren, palak eta atxu-
rrak eskuetan hartuta. 170 kilometrora
dagoen Katmandurako ebakuazio guz-
tia oso azkar egin zen, laubapost ordue-
tan bai, hiru helikopterorekin. Egun
horretan eta hurrengoetan Nepalgo jen-
deak erakutsi zigun jarrera eskuzabala
azpimarratu behar dugu. Bi xerpen hi-
letetan ere frogatu ahal izan genuen
abegikortasun hori.

Oso hunkigarria izan zen erritu bu-
distari jarraiki bi egunez luzatu zituzten
ekitaldiak. Oso estimatuak ziren bi xer-
pak, eta haietako bat (Dorjee) ospe
handikoa zen, Everest mendia zortzi al-
diz igota zeukana”.

ESKER ONA

Nepalgo istripua bizi izan duten mendi-
zale guztiek egunak eta asteak beharko
dituzte bizipena gainditzeko, baldin eta
inoiz gainditzea lortzen badute. Eguno-
tan euren inguruan eduki ezin izan du-
ten lasaitasuna besterik ez dute eska-
tzen; izan ere, erabat harrituta daude
istripuak hango eta hemengo gizartean
eduki duen oihartzunarekin, eta zer
esanik ez komunikabideetan hartu
duen garrantziarekin.

Amaia Lasak Aiurriren bitartez eske-
rrak eman nahi dizkie Andoainen bere
eta bere kideen osasunagatik interesa
azaldu duten guztiei, Andoaingo Udala-
ri, adiskideei, ezagunei eta hainbat he-
rritarri.

\“ EUSKO JAURLARITZA
- GOBIERNO VASCO

HEZKUNTZA, HIZKUNTZA POLITIKA
ETA KULTURA SAILA

DEPARTAMENTO DE EDUCACION,
POLITICA LINGUISTICA Y CULTURA

Gipuzkoako
Foru Aldundia
Euskara Zuzendaritza

® “Florence Foster Jenkins”: m Musikazuzenean Fest: m Xoxokako jaiak 2016 Ospatzekourte-  Aner ilobak eta Muxu potoloak dezazula! Ondo

Urriak 8: 19:30, 22:00. Cobra, Hotzikara, Voltaia. Urriaren 7tik 9ra jaiak Ur- ak bost. Mila etxekoak. Ondo etxekoenpartez, pasa, etxekoen

Urriak 9: 19:30. 22.00. 7 euro. Gaztetxea. nietako auzunean. Karpa zorion! Maite pasal potto. partez.

Urriak 10: 19:30, 22:00. Urriak 7, ostirala. bat ipiniko dute ekitaldiak zattugu infinito. ANDOAIN ANDOAIN ANDOAIN
m Mascotas, haurrentzat: mEleanor McEvoy irlandako bertan egiteko. Egitaraua le- Aita eta ama.
17:00. Larunbata, igandea. musikaria. hen orrialdean. URNIETA

Erakusketa

Andoain, Bastero
m Luis Tolosaren arkitektura
Urriaren 29ra bitarte.

Ikuskizuna

Andoain. Bastero

m “Faboo, el encanto de la ima-
ginacion” haur ikuskizuna.
17:00. 4 euro.
Urriak 16, igandea.

Antzerkia

Andoain, Bastero
W “La flaqueza del bolchevi-
que”. Gaztelaniaz.
21:30. Urriak 14, ostirala.
m “Jokoz kanpo”: Joseba Apao-
laza, Asier Hormaza, Asier
Sota. Euskaraz.
21:30. Urriak 21, ostirala.

20:00. 12 euro. Bastero.
Urriak 15, larunbata.

Deialdiak

Andoain

M Axeri Dantza Nafarroa Oine-
zen dantzan arituko da.
Entsegu-bilera:
20:00. Ondarreta.
Urriak 10, astelehena.

Urnieta

m Udalak aisialdiko begirale
edo zuzendari titulua euska-
raz atera zutenentzat diru-
laguntza eskatzeko epea ire-
kiko du, urriaren 31ra arte.

Dantza

Andoain, Bastero

m Dantzaz konpainia: Eresoinka-
ren itzalak.
20:00. Urriak 19, asteazkena.

Farmaziak

Eskualdea
m Andoain: Zatarain. Elizondo, 6.
Urnieta: Tanco. Idiazabal, 39.
® Gauez: Urrutia, Hernani.
Urriak 8, 9.

Jaialdia
Andoain, Bastero

m “Hodei Olaizola lagundu”
elkartasunezko jaialdia.
Musika jaialdi bikaina An-
doaingo eragile ezagunekin.
11:00. 5 euro.
Urriak 22, larunbata.

Euskara

Andoain

m Gurasolagun, Mintzalagun
egitasmoak martxan. Infor-
mazioa, 2. orrialdean.

Joseba ata Bakartxo dantza eskola,

Urki euskal dantza taldea, Zumba,
Lorratzak, Klaap dantza taldea,

Sevillana taldea,

m 22, bayunhala.

11:00. BASTERO. ANDOAIN

Sarrera: 5 €.

Salgai: Ataria Udal zerbitzua
eta Urrats inrpimategia.

[(Labaral Kuten):
AT-1015-0026 21 0260075543,

ZORION AGURRAK AIURRIN Erraza da, eta dohainik.

KATE BAT AURKITU DUTE URNIETAN Igandean, irrintzi lehiaketan, urnie-
tar batek urrezko kate bat aurkitu zuen, itxura guztien arabera haur batena.
Galdu duenak dei dezala honako telefono zenbakira: 615 79 12 04 (Rosa).

Nafarroa Oinezera, egunean
bertan eta biharamunean

Nafarroa OINEZ'lc
VIANA « LODOSA

Viana-Lodosan ospatuko da
urriaren 16an Nafarroa Oi-
nez euskararen festa. Fami-
lian eta lagunartean joateko
plan ezin hobea da. Hauxe
da Andoaindik antolatu du-
ten egitaraua:
07:30 Busean irteera.
09:30-15:30 Txosnan la-
nean.

18:00 Busean itzulera.

Info: 627 441 603.

Bestalde, Urki dantzan ari-
tuko da 11:00tan, bigarren
eremuan. Axeri dantzariak
ere bertan izango dira.

Biharamunean ere, urria-
ren 17an, garbiketa eta bilke-
ta lanetarako bus bat aterako
da Andoaindik Vianara.

Urnietako Ludotekaren
ate irekiera jardunaldiak

Urnietako ludotekaren ate
irekiera jardunaldiak dato-
zen urriaren 10, 11 eta 13an
izango dira, Urnietako fami-
liek Udal zerbitzuaren fun-
tzionamendua nolakoa den
ezagutu ahal dezaten: “Lu-
dotekaren funtzioa hezitzai-
lea da; izan ere, haurrak jo-
lasen bidez ikasi eta soziali-
zatzen dira”.

Zerbitzua astelehenetik
ostegunera zabalik dago
Arantzubiko eskola zaharre-
an, arratsaldeko 17:00etatik
19:00e¢tara.

Izen-ematea ludotekan
bertan egin ahal izango da,
urriaren 10etik 29ra. Horre-
tarako matrikulazio orria be-
te eta 10 euro ordaindu be-
harko dira.

